
Shridharasvamipratahsmaranam

ஶ்ரீத⁴ரஸ்வாமீப்ராத:ஸ்மரணம்

ஶ்ரீஶ்ரீத⁴ர நித்யோபாஸநா
॥ஶ்ரீ ஶ்ரீத⁴ராய நம:॥
நம: ஶாந்தாய தி³வ்யாய ஸத்யத⁴ர்மஸ்வரூபிணே ।
ஸ்வாநந்தா³ம்ரு’தத்ரு’ப்தாய ஶ்ரீத⁴ராய நமோ நம:॥
ப்ராத:ஸ்மராமி கு³ருநாத²முகா²ரவிந்த³ம்

மந்த³ஸ்மிதம் மது⁴ரபா⁴ஷி விஶாலபா⁴லம் ।
சித்³வல்கலாம்ப³ரத⁴ரம் பரமேகஸத்யம்

வேதா³ந்தபோ³த⁴மப⁴யம் நயநாபி⁴ராமம் ॥ 1॥
ப்ராதர்நமாமி கு³ருதே³வமநந்தமாத்³யம்

ஸத்³ப⁴க்தவ்ரு’ந்த³ஸுக²த³ம் வரதா³நத³க்ஷம் ।
யந்நாமகீர்தநபராஜிதது:³க²தோ³ஷம்

ஸம்ஸாரஸிந்து⁴தரணாமலபோதபாத³ம் ॥ 2॥
ப்ராதர்நமாமி கு³ருநாத²பதா³ரவிந்த³ம்

க³ந்தா⁴க்ஷதாதுலஸிபுஷ்பஸுஶோப⁴மாநம் ।
ப்³ரஹ்மாதி³யோகி³முநிவ்ரு’ந்த³ஸுஸேவ்யமாநம்

த்⁴யேயம் ஸமஸ்தஜக³தாம் ப⁴வமுக்திஹேதும் ॥ 3॥
ப்ராதர்வதா³மி வசஸா கு³ருநாமநாம

அஜ்ஞாநதோ³ஷஸகலம் ஶமலம் நிஹந்தி ।
வேதா³ந்தவேத்³யஸுஜநைருபகீ³யமாநம்

ஸச்சித்ஸுக²ம் பரமமங்க³ளதி³வ்யநாம ॥ 4॥
ப்ராத:ஶ்ரயே ஶ்ருதிநுதாம் கு³ருமாத்வதத்த்வம்

மோக்ஷஶ்ரியம் வித்⁴ரு’த-ஶ்ரீத⁴ரநாமவாச்யம் ।
நாமாதி³பே⁴த³ரஹிதம் நிஜமாத்மரூபம்

தத்த்வம் விபா⁴து ஹ்ரு’த³யே ந பரம் விகாங்க்ஷே ॥ 5॥

ய: ஶ்லோகபஞ்சகமித³ம் ப்ரயத: படே²த்³தி⁴
நித்யம் ப்ரபா⁴தஸமயே கு³ருமேகப⁴க்த்யா ।

ப்³ரஹ்மைவஶாஶ்வதமஹம் ந ச வஸ்துஜாதம்
மத்வா ந ஶோசதி கு³ரும் ஶரணம் ப்ரபந்ந:॥ 6॥

ஆநந்த³கந்த³ம் கருணாநிதா⁴நம்
ஸம்ஸாரமாயாமதிமோஹதூ³ரம் ।

ஸதா³ வஸந்தம் ஹ்ரு’த³யாரவிந்தே³
கு³ரும் வரேண்யம் ஸததம் நமாமி ॥ 7॥

இதி ஶ்ரீமத் ப. ப.ஸச்சிதா³நந்த³அவதூ⁴த ஸ்வாமீவிரசிதம்
ஶ்ரீத⁴ரஸ்வாமீகு³ருப்ராத:ஸ்மரணம் ஸம்பூர்ணம் ।

